
Тема: 1960-1980 нчы еллар прозасы.
 
    Материаллар: лекция материалы
Бирем: түбәндәге план нигезендә конспект язарга:
· татар әдәбиятында тарихи тематика; 
· Бөек Ватан сугышы темасы;
· тыныч тормыш геройлары.

    Язучылар сугыштан соңгы елларда тарихи темага игътибарларын нык кына көчәйттеләр. 
Язучылар аерата җаваплылык хисе тоеп мөрәҗәгать иткән һәм масштаблы итеп яктыртырга омтылган темалардан — халык һәм революция темасы булды. Бу өлкәдә аеруча эзлекле иҗат иткән һәм уңышка ирешкән язучылардан К. Нәҗми («Язгы җилләр» (1949) романы) белән И. Газины («Онытылмас еллар»  романы) билгеләп үтәргә кирәк. Алар халык көрәшен киң итеп яктыртуны максат итеп куйдылар, әсәрләре өстендә озак еллар дәвамында эшләделәр.
60—80 нче еллар татар совет әдәбиятында тарихи тема тагы да ныграк үсеш алды. Мәсәлән, Ф. Хөснинең «Җәяүле кеше сукмагы», Г, Ахуновның «Идел кызы» романнары, Г. Бәшировнең «Туган ягым — яшел бишек» исемле автобиографик повесте.
     Халкыбызның ерактагы тарихи үткәне турында Н. Фәттах «Ител суы ака торур» һәм «Сызгыра торган уклар» исемле романнар иҗат итте. 
     Бөек Ватан сугышы темасы. Совет халкының Бөек Ватан сугышы елларында фронтта һәм тылда күрсәткән фидакарьлеген, батырлыгын сурәтләүгә язучылар җитди игътибар юнәлттеләр. Алар үзләренең яңа әсәрләрендә Европаны фашизм коллыгыннан азат иткән совет сугышчысы образын үзәккә куеп сурәтләделәр.
Прозада батырлык темасын яктыртуда иң актив һәм эзлекле эшләүче язучылардан Габдрахман Әпсәләмов булды. Аның «Алтын Йолдыз», «Газинур», «Мәңгелек кеше» романнарында совет сугышчыларының каһарманлыклары калку итеп, романтик пафос белән тасвирлана. Совет кешесенең фашизм белән көрәш алып баруы Н. Дәүлинең «Яшәү белән үлем арасында» (1959), «Җимерелгән бастион» (.1965) кебек хәрби әсирләр тормышын яктырткан повестьларында да сурәтләнә. 
Сугыш кырларында булып, аның авырлыкларын үз җилкәсендә татыган X. Камалов «һәркемнең гомере бер генә», «Безне өйдә көтәләр» романнарында гади солдат батырлыгын сурәтләде. Документаль проза өлкәсендә Ш. Рәкыйпов уңышлы эшләп килә. «Кайдан син, Жан?», «Чәчәкләр сөйли белә», “Йолдызлы төннәр” роман повестьлары татар халкының батыр уллары һәм кызлары турында сөйли.
Ватан сугышы чоры М. Мәһдиев әсәрләрендә дә чагылыш таба. Мәсәлән, «Без — кырык беренче ел балалары», «Кеше китә — җыры кала», «Ут чәчәге» повестьлары шундыйлар. “Фронтовиклар” романында утны-суны кичкән фронтовик егетләрнең, сугыштан кайтып, укытучы хезмәтенә керешүләре сурәтләнә.
М. Юныс «Шәмдәлләрдә генә утлар яна» (1979) повестенда Бөек Ватан сугышының соңгы көннәрендә һәлак булган очучыларның батырлыгын тасвирлый.
   Тыныч тормыш геройлары. Республикабызда фән үсеше һәм галим образлары А. Расихның «Ике буйдак», Г. Әпсәләмовның «Ак чәчәкләр» кебек романнарында, Ә. Еникинең «Тынычлану». «Төнге тамчылар» хикәяләрендә тасвирлана.
80 нче елларда шәһәр халкының тормышы төрле катламнары белән М. Галиев, М. Маликова, Ә. Гаффар, Р. Мөхәммәдиев әсәрләрендә сурәтләнде.
М. Юныс “Дөнья гизү”, “Юлда уйланулар” исемле әсәрләре белән татар әдәбиятына маринистика темасын – диңгезчеләр тормышын алып керде. 
[bookmark: _GoBack]Әхлак мәсьәләләренә язучылар елдан-ел игътибарларын көчәйтә баралар. Бу тенденцияләрнең көчәюен, мәсәлән, Ш. Маннурның «Чын сөю бармы?» (1976) повесте, Ә. Еникинең «Әйтелмәгән васыять» хикәясе, А. Гыйләҗевнең «Җомга көн кич белән», «Әтәч менгән читәнгә» повестьлары да раслый. 

